მედია მონიტორინგი
1 დეკემბერი
ტელევიზია
კორონავირუსით გარდაცვლილი ახალგაზრდა
01.12.2020
Link:    01.12.2020 - ფორმულა - ფორმულა ნიუს 09:00
კორონავირუსის კიდევ ერთი ახალგაზრდა მსხვერპლი. 19 წლის ქალი სავარაუდოდ კოვიდ 19-ით გარდაიცვალა. გარდაცვალების შესახებ ინფორმაციას მისი მამა რატი თორდია ფეისბუქზე ავრცელებს. ოჯახის ახლობლების ინფორმაციით ინფიცირებული თავდაპირველად მკურნალობას კოვიდსასტუმროში გადიოდა, ტემპერატურის მომატების შემდეგ კერძო კლინიკაში გადაიყვანეს, თუმცა მისი გადარჩენა ვერ მოხერხდა. მას თანმდევი დაავადება დიაბეტი ჰქონდა. ჯანდაცვის სამინისტროში ამ თემაზე კომენტარი არ გაუკეთებიათ.
კოვიდ ვითარება
01.12.2020
Link:    01.12.2020 - ტვ პირველი - საქმიანი დილა TV1
1. მოპედები ამ ეტაპზე არ არის შეძეილი, თუმცა, ყველა პროექტი, რომელიც მიმდინარეობს შეთანხმებულია მსოფლიო ბანკთან-ასეთია პასუხი ჯანდაცვის მინისტრის პასუხი მედიის კითხვების საპასუხოდ, თუ როგორ იხარჯება მსოფლიო ბანკისგან აღებული 80 მლნ ლარის ოდენობის სესხი, რომელიც განკუთვნილი იყო სასწრაფო დახმარებისთვის, მათ შორის სასწრაფოებისთვის მოპედების შესაძენად. 
ინტერვიუ ბექა ფერაძესთან
01.12.2020
Link:    01.12.2020 - რუსთავი 2 - დილა მშვიდობისა
ბაზრობები, სავაჭრო ცენტრები, რესტორნები, საცურაო აუზები, ფიტნეს დარბაზები... დახურული ობიექტების ჩამონათვალი საკმაოდ ვრცელია. შემოსავლის გარეშე დარჩენილი მოქალაქეების რიცხვი ათასებს აჭარბებს. 
არის თუ არა ქვეყანაში ვირუსის გავრცელების პიკი
01.12.2020
Link:    01.12.2020 - ფორმულა - ფორმულა ნიუს 09:00
არის თუ არა ქვეყანაში ვირუსის გავრცელების პიკი. ამირან გამყრელიძის განცხადებას, რომ ახლა პიკის ზონაში ვართ ჯანდაცვის პოლიტიკის მართვის სპეციალისტები აკრიტიკებენ. მათი თქმით, სრულიად წარმოუდგენელია არაზუსტი ციფრებით ასეთი განცხადებების გაკეთება. ისინი ელიან, რომ ქვეყანაში ბევრად უფრო მძიმე ვითარება 24 დეკემბრის შემდეგ შეიძლება დადგეს, როდესაც შეზღუდვების შემსუბუქება დაიწყება. ექსპერტები ეკონომიკის მინისტრის განცხადებასაც აფასებენ კლინიკებში სამედიცინო ჟანგბადით მომარაგების შესახებ. ისინი ამბობენ, რომ დეფიციტი იქნება, რადგან პაციენტების რაოდენობა საკმაოდ დიდია და საეჭვოა ეყოფათ თუ არა კლინიკებს ჟანგბადის დანადგარები. ნათია თურნავამ გუშინ თქვა, რომ ეკონომიკის სამინისტრო სამედიცინო ჟანგბადების წარმოებისა და მარაგების შექმნაშია ჩართული.
კორონავირუსი
01.12.2020
Link:    01.12.2020 - I არხი - მოამბე 09:00
ამ დროისთვის საქართველოში კორონავირუსის 135 584 შემთხვევაა დადასტურებული. გამოჯანმრთელებულთა რაოდენობა 113 986-ს შეადგენს. გარდაიცვალა 1 267 მოქალაქე. კარანტინის რეჟიმშია 2 076 მოქალაქე, სტაციონარში მეთვალყურეობის ქვეშ 6 286 პაციენტი. ​კოვიდ-სასტუმროში 3 844 ადამიანი იმყოფება. შრომის პირობების ინსპექტირების დეპარტამენტის უფროსის, ბექა ფერაძის განცხადებით, მას შემდგომ, რაც ამოქმედდა იზოლაციისა და კარანტინის წესების დადგენის შესახებ საქართველოს მთავრობის 322-ე დადგენილებით გათვალისწინებული შეზღუდვები, დაიწყო და გრძელდება მკაცრი კონტროლი დადგენილების აღსრულებაზე. „აღსრულება დაევალა შრომის ინსპექციას. ძირითადად კოორდინაციის პროცესი არის შრომის ინსპექციასთან. ასევე ამ პროცესში ჩართული არიან შემოსავლების სამსახური, სურსათის ეროვნული სააგენტო, მუნიციპალური საზედამხედველო სამსახურები, საპატრულო პოლიციის, კრიმინალური და ფინანსური პოლიციის შესაბამისი სამსახურები“, – განაცხადა ფერაძემ. მისი თქმით, ორი დღის განმავლობაში სულ შემოწმდა 10 374 ობიექტი, მათ შორის წერილობით და ზეპირსიტყვიერი გაფრთხილება მიეცა 6 177 ობიექტს, დაჯარიმდა სამი ობიექტი, 4 194 ობიექტს კი, შეუჩერდა საქმიანობის ნებართვა.
კოვიდ ვითარება
01.12.2020
Link:    01.12.2020 - მაესტრო - ახალი ამბები 10:00
1. კოვიდ 19-ის მორიგი მსხვერლი. ვირუსით 19 წლის გოგო გარდაიცვალა. ახალგაზრდა, რომელსაც დიაბეტი ჰქონდა ჯერ კოვიდ სასტუმროში მკურნალობდა, ტემპერატურის მომატების შემდეგ კი კლინიკაში გადაიყვანეს, თუმცა, მისი გადარჩენა ვერ მოხერხდა. 
კოვიდ ვითარება
01.12.2020
Link:    01.12.2020 - ტვ პირველი - პირველები 11:00
1. კორონავირუსს საქართველოში კიდევ ერთი ახალგაზრდა ემსხვერპლა. 19 წლის გოგონა კოვიდ 19-ით გუშინ გარდაიცვალა. ის მკურნალობას თავდაპირევლად კოვიდ სასტუმროში გადიოდა, თუმცა, მოულოდნელად მისი ჯანმრთელობის მდგომაროება უკიდურესად დამძიმდა. კლინიკაში გადაყვანის შემდეგ კი ექიმებმა მისი გადარჩენა ვეღარ შეძლეს. 2. კორონაპანდემიას ჯანდაცვის სისტემა ვეღარ უმკლავდება. ხაშური შესაძლოა, მალე სასწრაფო დახმარების ბრიგადების გარეშე დარჩეს. მიზეზი კი ინფიცირებული ექიმები, ექთნები და მძღოლები არიან. რეგიონში სულ 4 ჯგუფი მუშაობდა, თუმცა, აქედან ორმა მუშაობა კოვიდ 19-ის გამო შეაჩერა. პარალელურად კი რეკორდულად არის გაზრდილი ინფიცირებული მოქალაქეების რაოდენობა. სასწრაფო თითქმის ყველა გამოძახებაზე იგვიანებს. რა ხდება ადგილზე და რა გეგმა აქვს ჯანდაცვის უწყებას?
ქალთა მიმართ ძალადობასთან ბრძოლის კამპანია
01.12.2020
Link:    01.12.2020 - I არხი - ახალი დღე
ქალთა მიმართ ძალადობასთან ბრძოლის 16-დღიანი კამპანია 10 დეკემბერს დასრულდება. სტუმარი: მერი მაღლაფერიძე – სახელმწიფო ზრუნვისა და ტრეფიკინგის მსხვერპლთა, დაზარალებულთა დახმარების სააგენტოს დირექტორი.
კორონავირუსის - ეპიდემიოლოგიური ვითარება საქართველოში
01.12.2020
Link:    01.12.2020 - I არხი - მოამბე 12:00
კორონავირუსის 3 759 ახალი შემთხვევა, 36 გარდაცვლილი – რთული ეპიდვითრება და მზარდი სტატისტიკა საქართველოში. ვირუსს თბილისში 19 წლის გოგონა შეეწირა, რომლის მდგომარეობა მოულოდნელად გართულდა. 
შსს-მ „კოვიდ-19“-ის საწინააღმდეგო რეგულაციების დარღვევის 984 ფაქტი გამოავლინა
01.12.2020
Link:    01.12.2020 - I არხი - მოამბე 12:00
შინაგან საქმეთა სამინისტრომ „კოვიდ-19“-ის წინააღმდეგ ბრძოლის მიზნით მოქმედი რეგულაციების დარღვევის 984 ფაქტი გამოავლინა. 
ეპიდემიოლოგიური სიტუაცია ქვეყანაში
01.12.2020
Link:    01.12.2020 - ფორმულა - ფორმულა ნიუს 12:00
საქართველოში კორონავირუსით ინფიცირებული 1 003 პაციენტის მდგომარეობა მძიმეა, მათ შორის 376 ხელოვნური სუნთქვის აპარატზე იმყოფება. ამ მონაცემებით, ქვეყანაში ვირუსის 20 454 აქტიური შემთხვევაა, მათგან 6 366 ადამიანი საავადმყოფოში მკურნალობს. დღეს, 1-ლ დეკემბერს საქართველოში კორონავირუსის 3 759 ახალი შემთხვევა გამოვლინდა. 
კორონავირუსი
01.12.2020
Link:    01.12.2020 - ფორმულა - ფორმულა ნიუს 12:00
საქართველოში კორონავირუსის შემთხვევების რაოდენობა 3 759-ით გაიზარდა. ბოლო 24 საათში ვირუსისგან განიკურნა 3 574 ადამიანი, 36 კი გარდაიცვალა. ქვეყანაში კოვიდ-19-ის პანდემიის გავრცელებიდან დღემდე, გამოვლენილი დადასტურებული შემთხვევების საერთო რაოდენობა შეადგენს 139 343-ს. აქედან 117 560 პაციენტი გამოჯანმრთელდა, ხოლო 1 303 გარდაიცვალა.
ჩამოშლილი ჯანდაცვის სისტემისა და დაგვიანებული მკურნალობის კიდევ ერთი მსხვერპლი
01.12.2020
Link:    01.12.2020 - მთავარი არხი - მთავარი ამბები 12:00
ჩამოშლილი ჯანდაცვის სისტემისა და დაგვიანებული მკურნალობის კიდევ ერთი მსხვერპლი. 19 წლის თეკლა თორდიას დედა მთავარ არხთან გოგონას გარდაცვალების მიზეზებზე ალაპარაკდა. ირმა ხელაშვილი ამბობს, რომ კოვიდ ინფიცირებული გოგონა, რომელსაც დიაბეტი ჰქონდა, არასწორი მკურნალობისა და დაგვიანებული რეაგირების მხვერპლია. 
მეორე დღეა, მოქალაქეთა ჯგუფი საპროტესტო აქციას მართავს
01.12.2020
Link:    01.12.2020 - I არხი - მოამბე 12:00
მოქალაქეთა ჯგუფი მეორე დღეა, საპროტესტო აქციას მართავს. მათ პარლამენტის შენობის მიმდებარედ რამდენიმე კარავი აქვთ გაშლილი. აქციის მონაწილეებმა დღეს მთავრობის ადმინისტრაციასთან გადაინაცვლეს, სადაც კორონავირუსთან დაკავშირებული შეზღუდვები გააპროტესტეს. როგორც მათ განაცხადეს, ჯანდაცვის მინისტრი ეკატერინე ტიკარაძე საქართველოში პანდემიას ვერ მართავს.
კოვიდ ვითარება
01.12.2020
Link:    01.12.2020 - ტელეკომპანია აჭარა - მთავარი 12:00
1. კოვიდ 19-ის ეპიდემიის ეპიცენტრი ისევ დედაქალაქია 1595 ახალი დადასტურებული შემთხვევით. რეგიონი შეიძლება ითქვას ისევ წითელ ზონად რჩება. აჭარაში ბოლო 24 საათში ორჯერ მეტი ადამიანი დაინფიცირდა ვიდრე გუშინ, არიან გარდაცვლილები, მათ შორის ერთი ახალგაზრდა 19 წლის გოგოა. 
კოვიდ სტატისტიკა
01.12.2020
Link:    01.12.2020 - მაესტრო - ახალი ამბები 12:00
კოვიდ 19 კიდევ ერთი მსხვერპლი 19 წლის გოგოა. ახალგაზრდა რომელსაც დიაბეტი ჰქონდა ჯერ კოვიდ სასტუმროში მკურნალობდა, ტემპერატურის მომატების შემდეგ კი კლინიკაში გადაიყვანეს, თუმცა მისი გადარჩენა ვერ მოხერხდა. გოგონა, 5 დღის განმავლობაში, გერმანულ ჰოსპიტალში მკურნალობდა. 
კორონავირუსი
01.12.2020
Link:    01.12.2020 - ტვ პირველი - პირველები 13:00
დაგვიანებული ჰოსპიტალიზაცია და კორონავირუსის კიდევ ერთი მსხვერპლი - 19 წლის თეკლა თთორდიას ოჯახი ამბობს, რომ უმძიმეს დმგომარეობაში მყოფი გოგონას კლინიკაში გადაყვანა არაერთი მიმართვის მიუხედავად ვერ მოახერხეს. თეკლა თოდია თავდაპირველად მკურნალობას კოვიდ სასტუმროში გადიოდა, თუმცა მოგვიანებით მისი მდგომარეობა დამძიმდა. სასწრაფომ მას სასტუმროში სასუნთქი აპარატი მიუტანა, თუმცა არ გადაუყვანია.
რეგულაციების დარღვევის 984 ფაქტი
01.12.2020
Link:    01.12.2020 - ტელეკომპანია აჭარა - მთავარი 15:00
კოვიდ-19-ის წინააღმდეგ ბრძოლის მიზნით დაწესებული რეგულაციების დარღვევის 984 ფაქტი. პოლიციამ ადმინისტრაციულ სამართალდარღვევათა კოდექსის საფუძველზე 79 მოქალაქე დააჯარიმეს, რომლებმაც 21 საათიდან დილის 5 საათამდე დაწესებული გადაადგილების შეზღუდვის წესი დაარღვიეს, 905 ადამიანს კი ჯარიმა პირბადის ტარების წესის დარღვევისთვის გამოეწერათ. შინაგან საქმეთა სამინისტრო მოუწოდებს მოქალაქეებს, გამოიჩინონ მაღალი საზოგადოებრივი პასუხისმგებლობა და დაემორჩილონ არსებულ რეგულაციებს.
კორონავირუსი
01.12.2020
Link:    01.12.2020 - ტელეკომპანია აჭარა - მთავარი 15:00
გართულებულ ეპიდ ვითარებასა და განსაკუთრებული მობილიზების საჭიროებაზე გაკეთდა განცხადება მთავრობის სხდომაზე. ითქვა, რომ აჭარის ჯანდაცვის სამინისტრო, საქართველოს ჯანდაცვის სამინისტროსთან ერთად, დამატებით დიალეზის აპარატებს და ჟანგბადისთვის საჭირო აპარატურას შეიძენს, რომლებიც ამავე თვეში დამონტაჟდება კლინიკებში. სხდომაზე ბათუმის რესპუბლიკურ საავადმყოზე, როგორც რეგიონში მძლავრ კოვიდ მიმღებ ცენტრზე ისაუბრეს. გარდა ამისა ჯანდაცვის სამინისტრომ დავალება მიიღო წლის ბოლომდე სხვადასხვა დონის მედ პერსონალი დამსახურების მიხედვით წაახალისონ, მათ შორის გაიცეს ფინანსური ჯილდოები.
ინტერნეტ სააგენტო
ვის ჩაუტარდება კლინიკა „ნიუმედში“ Covid 19-ის სწრაფი ტესტირება, მათ შორის ანტიგენზე დაფუძნებული ტესტით და D-დიმერის კვლევა უფასოდ? - ინტერვიუ კლინიკის დირექტორ ნათია ბულაცაშვილთან
01.12.2020
Link:    01.12.2020 - ინტერპრესნიუს.ჯი
ქალბატონო ნათია, თქვენი კლინიკა რა სახით არის ჩართული Covid-19-ით გამოწვეული პანდემიის მართვაში? ჩვენი კლინიკა ქვეყანაში პანდემიის გამოცხადების დღიდანვე გადავიდა ეპიდრეჟიმის განსაკუთრებულ პირობებზე. ჩვენ არცერთი დღით არ შეგვიჩერებია ფუნქციონირება. 
2021 წლის ბიუჯეტის საბოლოო ვერსიით, ჯანდაცვის სამინისტროს ბიუჯეტი 5 563.0 მლნ ლარს შეადგენს
01.12.2020
Link:    01.12.2020 - ინტერპრესნიუს.ჯი
2021 წლის ბიუჯეტის საბოლოო ვერსიით, ჯანდაცვის სამინისტროს ბიუჯეტი 5 563.0 მლნ ლარს შეადგენს. უწყების ბიუჯეტი გაზრდილია, როგორც 2021 წლის ბიუჯეტის პროექტის წინა წარდგენასთან, ასევე 2020 წლის დამტკიცებულ გეგმასთან შედარებით. კერძოდ, ჯანდაცვის უწყების ბიუჯეტი წინა წარდგენასთან შედარებით გაზრდილია 711.0 მლნ ლარით, ხოლო 2020 წლის დამტკიცებულ გეგმასთან შედარებით - 48.0 მლნ ლარით. სამინისტროს ბიუჯეტში ასახულია ახალი კორონავირუსით (COVID-19) გამოწვეულ პანდემიასთან დაკავშირებული ხარჯებიც 2021 წლისათვის. 
ანტიკრიზისული გეგმით გათვალისწინებული ღონისძიებების დასაფინანსებლად ჯამურად 1 420 მლნ ლარია გათვალისწინებული
01.12.2020
Link:    01.12.2020 - კვირა.ჯი
საქართველოს ფინანსთა სამინისტრომ კანონით დადგენილ ვადაში, 30 ნოემბერს პარლამენტს წარუდგინა 2021 წლის ბიუჯეტის გადამუშავებული ვერსია, რომელშიც სრულადაა ასახული მთავრობის ანტიკრიზისული გეგმის მე-4 ეტაპით გათვალისწინებული მოქალაქეებისა და კერძო სექტორის მხარდაჭერის ახალი პაკეტი. ამის შესახებ ინფორმაციას ფინანსთა სამინისტრო ავრცელებს.
სეზონური გრიპის საწინააღმდეგო ვაქცინაციას დაქვემდებარებულ რისკჯგუფებს პრიორიტეტული ჯგუფი დაემატა
01.12.2020
Link:    01.12.2020 - კვირა.ჯი
დაავადებათა კონტროლისა და საზოგადოებრივი ჯანმრთელობის ეროვნული ცენტრი 2020 -2021 წლის სეზონური გრიპის საწინააღმდეგო ვაქცინაციას დაქვემდებარებული რისკჯგუფების ცვლილების შესახებ ინფორმაციას ავრცელებს. ცენტრის ცნობით, სეზონური გრიპის საწინააღმდეგო ვაქცინაციას დაქვემდებარებულ რისკჯგუფებს კიდევ ერთი პრიორიტეტული ჯგუფი დაემატა. 
საქართველოს კლინიკების ასოციაცია დიდ კლინიკებთან „ტრიაჟცენტრების“ და სამხედრო საველე ჰოსპიტლების მოწყობის რეკომენდაციით გამოდის
01.12.2020
Link:    01.12.2020 - ინტერპრესნიუს.ჯი
საქართველოს კლინიკების ასოციაცია ეპიდვითარების გამო ამჟამად არსებულ პრობლემებზე საუბრობს და სათანადო რეკომენდაციებს გასცემს. მათი განმარტებით, პრობლემის არსი არის შემდეგი: გადატვირთული კლინიკები; არადროული ტრიაჟი; მასიური ტესტირების განუხორციებლობა; სამედიცინო პერსონალის დეფიციტი; სასწრაფო-სამედიცინო დახმარების ნაკლებოპერატიულობა და ვირუსულ დაავადებასთან დაკავშირებით მოსახლეობის ნაკლებინფორმირებულობა. 
სახელმწიფო ბიუჯეტის შემოსულობების მაჩვენებელი, 2020 წელთან შედარებით, 1 662.2 მლნ ლარით შემცირდა
01.12.2020
Link:    01.12.2020 - აიბიზნეს.ჯი
2021 წლის ბიუჯეტის პროექტით, სახელმწიფო ბიუჯეტის შემოსულობების ჯამური მაჩვენებელი, 2020 წლის მაჩვენებელთან შედარებით, შემცირებულია 1 662.2 მლნ ლარით და განისაზღვრება 16 758.1 მლნ ლარის ოდენობით. 
სასწრაფო სამედიცინო დახმარების ქუთაისის ცენტრის რამდენიმე თანამშრომელი კორონავირუსით დაინფიცირდა
01.12.2020
Link:    01.12.2020 - ინტერპრესნიუს.ჯი
სასწრაფო სამედიცინო დახმარების ქუთაისის ცენტრის რამდენიმე თანამშრომელი კორონავირუსით დაინფიცირდა. მათ შორის არის ცენტრის ხელმძღვანელი მაია რუხაძე. მას ვირუსი რამდენიმე დღის წინ დაუდასტურდა. მისი მდგომარეობა საშუალო სიმძიმისაა. სასწრაფო სამედიცინო დახმარების თანამშრომლები ეტაპობრივად დაინფიცირდნენ. უმეტესობამ ვირუსი უკვე დაამარცხა და მუშაობას აგრძელებს. როგორც ცენტრში აცხადებენ, თანამშრომელთა ინფიცირების გამო სასწრაფო დახმარების მუშაობა არ შეფერხებულა და ქალაქს სრული დატვირთვით ემსახურებიან.
ანტიკრიზისული გეგმით გათვალისწინებული ღონისძიებების დასაფინანსებლად ჯამურად 1 420 მლნ ლარია გათვალისწინებული
01.12.2020
Link:    01.12.2020 - მედიანიუს.ჯი
საქართველოს ფინანსთა სამინისტრომ კანონით დადგენილ ვადაში, 30 ნოემბერს პარლამენტს წარუდგინა 2021 წლის ბიუჯეტის გადამუშავებული ვერსია, რომელშიც სრულადაა ასახული მთავრობის ანტიკრიზისული გეგმის მე-4 ეტაპით გათვალისწინებული მოქალაქეებისა და კერძო სექტორის მხარდაჭერის ახალი პაკეტი. ინფორმაციას ფინანსთა სამინისტროს პრესსამსახური ავრცელებს. მათი ცნობით, ანტიკრიზისული გეგმით გათვალისწინებული ღონისძიებების დასაფინანსებლად ჯამურად გათვალისწინებულია 1 420.0 მლნ ლარი, მათ შორის, 2020 წელს 280 მლნ ლარი, ხოლო 2021 წელს 1 140 მლნ ლარი. 
ფინანსთა სამინისტრო 2021 წლის სახელმწიფო ბიუჯეტის შემოსულობებისა და გადასახდელების მოცულობის შესახებ ინფორმაციას ავრცელებს
01.12.2020
Link:    01.12.2020 - მედიანიუს.ჯი
საქართველოს ფინანსთა სამინისტრო 2021 წლის სახელმწიფო ბიუჯეტის შემოსულობებისა და გადასახდელების მოცულობის შესახებ ინფორმაციას ავრცელებს. უწყების ცნობით, 2021 წლის ბიუჯეტის პროექტით, სახელმწიფო ბიუჯეტის შემოსულობების ჯამური მაჩვენებელი, 2020 წლის მაჩვენებელთან შედარებით, შემცირებულია 1 662.2 მლნ ლარით და განისაზღვრება 16 758.1 მლნ ლარის ოდენობით. 
„თანმხლები დაავადება რაღაც პერიოდში არ იყო გონივრულად მართული“ | Covid-19-ით 19 წლის გოგო გარდაიცვალა
01.12.2020
Link:    01.12.2020 - პუბლიკა.ჯი
თბილისში კორონავირუსით 19 წლის გოგო გარდაიცვალა. ის Covid-სასტუმროდან „გერმანულ ჰოსპიტალში“ კრიტიკულ მდგომარეობაში გადაიყვანეს. კლინიკის დირექტორი, ეკატერინე ლორია აცხადებს, რომ ამ დრომდე შეკრებილი ანამნეზით შეიძლება ითქვას, რომ მისი თანმხლები დაავადება „არ იყო გონივრულად ნამართი“. „დაიწყო გაიდლაინით გათვალისწინებული პირველადი დახმარება. დესატურირდებოდა. მისი მდგომარეობა კრიტიკულად შეფასდა. სიპაპ ვარჯიშების მიუხედავად, საკმარის შედეგს ვერ მივაღწიეთ და გადაყვანილ იქნა ფილტვის ხელოვნურ ვენტილაციაზე. ჩვენთან მოსული იყო კრიტიკულ მდგომარეობაში, ამას გიდასტურებთ. თანმხლები დაავადება იყო, გიდასტურებთ. 
ანტიკრიზისული გეგმით განსაზღვრული ღონისძიებების დასაფინანსებლად 1.42 მილიარდი ლარია გათვალისწინებული
01.12.2020
Link:    01.12.2020 - პია.ჯი
საქართველოს ფინანსთა სამინისტრომ კანონით დადგენილ ვადაში, 30 ნოემბერს პარლამენტს წარუდგინა 2021 წლის ბიუჯეტის გადამუშავებული ვერსია, რომელშიც სრულადაა ასახული მთავრობის ანტიკრიზისული გეგმის მე-4 ეტაპით გათვალისწინებული მოქალაქეებისა და კერძო სექტორის მხარდაჭერის ახალი პაკეტი. ინფორმაციას ფინანსთა სამინისტრო ავრცელებს. უწყების ინფორმაციით, ანტიკრიზისული გეგმით გათვალისწინებული ღონისძიებების დასაფინანსებლად ჯამურად გათვალისწინებულია 1.42 მილიარდი ლარი, მათ შორის, 2020 წელს 280 მლნ ლარი, ხოლო 2021 წელს 1.14 მილიარდი ლარი. 
ორთვიანი კომის შემდეგ ქუთაისში 23 წლის სალომე გვასალია გარდაიცვალა – ოჯახი ექიმის დაუდევრობაზე საუბრობს
01.12.2020
Link:    01.12.2020 - კვირა.ჯი
ქუთაისის ინტერვენციული მედიცინის ცენტრში ორთვიანი კომის შემდეგ 23 წლის სალომე გვასალია გარდაიცვალა. მისი ახლობლები საავადმყოფოსთან შეიკრიბნენ. ისინი დაუდევრობაზე საუბრობენ და ექიმის პასუხისგებაში მიცემას მოითხოვენ. მათი თქმით, ოპერაცია არასწორად გაკეთდა. 
ბათუმის რესპუბლიკურ საავადმყოფოს დიალიზის 14 აპარატი და ჟანგბადის დანადგარები შეემატა
01.12.2020
Link:    01.12.2020 - კვირა.ჯი
აჭარის მთავრობის სხდომაზე მთავრობის თავმჯდომარემ ეპიდემიოლოგიურ ვითარებაზე და ამ მიმართულებით მთავრობის მიერ გადადგმულ კონკრეტულ ნაბიჯებზე ისაუბრა. მისი თქმით, ბათუმის რესპუბლიკური საავადმყოფოს გაძლიერება და მისი აღჭურვა გრძელდება. 
“შიდსი-ესეც პანდემიაა” – 1 დეკემბერი შიდსთან ბრძოლის მსოფლიო დღეა
01.12.2020
Link:    01.12.2020 - ბიპიაი.ჯი
თბილისი (BPI) – 1 დეკემბერს, შიდსთან ბრძოლის მსოფლიო დღე აღინიშნება. ამ დღეს, ადამიანები მთელი მსოფლიოს მასშტაბით, ერთიანდებიან, რათა მხარი დაუჭირონ აივ ინფიცირებულებს და პატივი მიაგონ შიდსით დაღუპულთა ხსოვნას. წელს, Covid 19-ის პანდემიის ფონზე, მათ მთავარ გზავნილს „გლობალური სოლიდარობა, საერთო პასუხისმგებლობა“ წარმოადგენს. 
2021 წლისთვის ჯანდაცვის სამინისტროს ბიუჯეტი 5.56 მილიარდამდე იზრდება
01.12.2020
Link:    01.12.2020 - ბიემ.ჯი
საქართველოს მთავრობამ პარლამენტს 2021 წლის ბიუჯეტის განახლებული პროექტი წარადგინა. დოკუმენტის მიხედვით, სახელმწიფო ბიუჯეტის მოცულობა 2020 წელთან შედარებით 2.46 მილიარდი ლარით იზრდება და ის 18.38 მილიარდ ლარამდე გაიზარდა. 
კოვიდაფეთქება ქუთაისის სასწრაფო დახმარების ცენტრში - ინფიცირებულია ცენტრის ხელმძღვანელი და რამდენიმე ექიმი
01.12.2020
Link:    01.12.2020 - ნიუპოსტს.ჯი
ქუთაისში საგანგებო სიტუაციების კოორდინაციისა და გადაუდებელი დახმარების ცენტრის ხელმძღვანელი და რამდენიმე ექიმი კორონავირუსით დაინფიცირდა. ცენტრის ხელმძღვანელს მაია რუხაძეს ინფექცია რამდენიმე დღის წინ გამოუვლინდა და ამ ეტაპზე მისი ჯანმრთელობის მდგომარეობა საშუალო სიმძიმისაა. რაც შეეხება სასწრაფო სამედიცინო დახმარების სხვა ექიმებს, რამდნეიმემ ინფექცია უკვე დაამარცხა, თუმცა არიან ინფიცირებულებიც, რომლებსაც ვირუსი ეტაპობრივად გამოუვლინდათ.
სეზონური გრიპის საწინააღმდეგო ვაქცინაციას დაქვემდებარებულ რისკჯგუფებს პრიორიტეტული ჯგუფი დაემატა
01.12.2020
Link:    01.12.2020 - მედიანიუს.ჯი
დაავადებათა კონტროლისა და საზოგადოებრივი ჯანმრთელობის ეროვნული ცენტრი 2020 -2021 წლის სეზონური გრიპის საწინააღმდეგო ვაქცინაციას დაქვემდებარებულ რისკჯგუფების ცლილების შესახებ ინფორმაციას ავრცელებს. 
თამარ გაბუნია: კორონავირუსით 19 წლის პაციენტის გარდაცვალების საქმეს ჯანდაცვის სამინისტრო შეისწავლის
01.12.2020
Link:    01.12.2020 - კვირა.ჯი
“ყველა დეტალს, რომელიც ამ შემთხვევას უკავშირდება, სამინისტრო შეისწავლის. შეისწავლის, უკავშირდება თუ არა იმას, რომ რომელიმე ეტაპზე, რაიმე სახის ჩარევა დაგვიანდა”,- ამის შესახებ ჯანდაცვის მინისტრის მოადგილემ, თამარ გაბუნიამ კორონავირუსით 19 წლის პაციენტის გარდაცვალების საქმეზე საუბრისას განაცხადა. მისივე თქმით, სამინისტროს პროტოკოლი თანმხლები დაავადებების შემთხვევაში ჰოსპიტალიზაციას ითვალისწინებს. 
დაავადებათა კონტროლის ეროვნული ცენტრის ინფორმაციით, 2020 წლის მონაცემებით საქართველოში მოსახლეობის 28.2 % თამბაქოს მომხმარებელია
01.12.2020
Link:    01.12.2020 - ინტერპრესნიუს.ჯი
საქართველოში ზრდასრულ მწეველთა რაოდენობა 2020 წლისთვის 28.2 %-ს შეადგენს, ხოლო 16 წლამდე მოზარდებში 2019 წლის მონაცემებით 12%-ია. ამის შესახებ დაავადებათა კონტროლისა და საზოგადოებრივი ჯანმრთელობის ეროვნული ცენტრში "თამბაქო- სიტუაციური მიმოხილვა 2020" ონლაინ პრეზენტაციაზე გახდა ცნობილი. 
[bookmark: _GoBack]პრესა
"დღეში 25 ათასამდეც კი შეიძლება ავსულიყავით" - გადამწყვეტი 2-3 კვირა პანდემიის პიკზე
01.12.2020
Link:    01.12.2020 - რეზონანსი
საქართველო კორონავირუსის გავრცელების პიკშია და ჯანდაცვის სპეციალისტები იმედოვნებენ, რომ ქვეყანაში გამოცხადებული „ლოქდაუნი“ ამ პიკს 2-3 კვირაში შეაჩერებს და ჯანდაცვის სიტემაც გაუძლებს. წინააღმდეგ შემთხვევაში სრულ კოლაფსს პროგნოზირებენ და ამბობენ, რომ 4000-დან 5000-მდე ზევით ზრდას ქვეყნის ჯანდაცვის სისტემა ვეღარ გაუძლებს. ეს კი კატასტროფა იქნება და სიკვდილიანობის კუთხით სიტუაცია კიდევ უფრო დამძიმდება. 
ამირან გამყრელიძე: ჩვენ უკვე პიკში ვართ!
01.12.2020
Link:    01.12.2020 - საქართველოს რესპუბლიკა
ჩვენ შესული ვართ პიკში, ყოველდღიურად გვაქვს 3-4 ათასი შემთხვევა. დღეს რომ 3 216 შემთხვევაა, იმას ნიშნავს, რომ შაბათ-კვირას ნაკლები გამოკვლევა ჩატარდა, - ამის შესახებ დაავადებათა კონტროლის ეროვნული ცენტრის ხელმძღვანელმა, ამირან გამყრელიძემ საკოორდინაციო საბჭოს სხდომის დასრულების შემდეგ გამართულ ბრიფინგზე განაცხადა. მისი თქმით, თუ რამდენ ხანს გაგრძელდება პიკი, ეს დამოკიდებულია რამდენიმე ფაქტორზე. „მათ შორის, როგორ დავიცავთ ჩვენ იმ რეგულაციებს, რომლებიც დაწესებულია. ვფიქრობთ, რომ შესაძლებელია შემთხვევების ცოტა კიდევ ზრდა, მაგრამ დაახლოებით ამ ფარგლებში უნდა ვიყოთ“, - აღნიშნა ამირან გამყრელიძემ.
ქვეყანა "რემდესივირს" ახლო მომავალში მიიღებს!
01.12.2020
Link:    01.12.2020 - საქართველოს რესპუბლიკა
დაავადებათა კონტროლის ეროვნული ცენტრის ხელმძღვანელის ამირან გამყრელიძის განმარტებით, საქართველოს ჯანდაცვის სამინისტროს ერთ-ერთ წამყვან კომპანიასთან უკვე გაფორმებული აქვს ხელშეკრულება და ქვეყანა "რემდესივირს" ახლო მომავალში მიიღებს. "როგორც ვიცი, ჯანდაცვის სამინისტროს გაფორმებული აქვს ხელშეკრულება ერთ-ერთ წამყვან კომპანიასთან და ვიცი, რომ სულ მალე უნდა იყოს ქვეყანაში გამოსაყენებლად, მაგრამ "რემდესივირი" არ არის ყოველდღიური ხმარების მედიკამენტი, ის გამოიყენება მხოლოდ და მხოლოდ ექიმის დანიშნულებით, შესაბამისი ჩვენებებით კლინიკაში და არა ამბულატორიაში", - განაცხადა გამყრელიძემ. 
კორონავირუსმა ძალა დაკარგა, პანდემია დასრულდება - ბიძინა კულუმბეგოვი

Link:    01.12.2020 - რეზონანსი
ალერგოლოგ-იმუნოლოგის, ბიძინა კულუმბეგოვის განცხადებით, კორონავირუსმა გარკვეულწილად ძალა დაკარგა. მისი თქმით, ბოლო დროს ინფიცირებულთა ასაკი გაახალგაზრდავდა, რაც იმას ნიშნავს, რომ ახალგაზრდა პაციენტებთან დაავადებას მარტივი მიმდინარეობა ექნება. „ინფექციამ გარკვეულწილად თავისი ძალა ანუ ვირულენტულობა დაკარგა. ინფექციის აქტიური შემთხვევები მთელს მსოფლიოში 8 მილიონს ითვლის. 29 მილიონი იყო მთლიანად დაავადებული, რაც ლაბორატირულად დაადასტურეს მსოფლიოს ქვეყნებმა, მაგრამ აქტიური ახლა არის 8 მილიონი. ამ 8 მილიონი ადამიანიდან, პროცენტული წილი გაიზარდა, 20-30-40-50 წლის ადამიანებზე, რაც იმას ნიშნავს, რომ ვირუსი ამ ასაკის ადამიანებში მარტივად მიმდინარეობს. ზოგადად ვირუსს ახასიათებს, რომ არ უნდა დაიღუპოს და გაქრეს, ამიტომ ის ყოველთვის ცდილობს, მასპინძელთან მოძებნოს წონასწორობა, იტრიალოს ადამიანიდან ადამიანში, მაგრამ მასპინძელი არ გარდაიცვალოს, რადგან მისი სიცოცხლეც იქ დამთავრდება, ასე რომ, ეს არის ლოგიკური გაგრძელება, მსოფლიო ისტორიულმა პანდემიებმა აჩვენა და ეს პანდემიაც აუცილებლად დამთავრდება. ალბათ მომავალი წელი იქნება გარდამტეხი. ჯერჯერობით ჩვენი ქვეყანა მიდის სწორი გზით“,-განაცხადა ბიძინა კულუმბეგოვმა.

